
					এই পাতাটির মুদ্রণ সংশোধন করা প্রয়োজন। 
Ե- চারিত্রপূজা
অভিনয়ের আয়োজনে যদি মালমসলা কিছু কম হয়, তবে আমরা পরস্পরকে লজ্জা দিই—কিন্তু লজ্জার বিষয় গোড়াতেই। যিনি ভক্ত, তিনি মহতের মাহাত্ম্যকীৰ্ত্তন করিবেন, ইহা স্বাভাবিক এবং সকলের পক্ষেই শুভফলপ্রদ ; কিন্তু মহাত্মাকে লইয়া সকলে মিলিয়া একদিন বারোয়ারির কোলাহল তুলিয়া কৰ্ত্তব্যসমাধার চেষ্টা লজ্জাকর এবং নিষ্ফল।
আমরা বলি—কীৰ্ত্তিৰ্যন্ত স জীবতি। যিনি ক্ষমতাপন্ন লোক, তিনি নিজের কীৰ্ত্তির মধ্যেই নিজে বাচিয়া থাকেন। কৃত্তিবাসের জন্মস্থানে বাঙালি একটা কোনোপ্রকারের ধুমধাম করে নাই বলিয়৷ বাঙালি কৃত্তিবাসকে অবজ্ঞা করিয়াছে, এ কথা কেমন করিয়া বলিব ? যেমন "গঙ্গা পূজি গঙ্গাজলে,”তেমনি বাংলাদেশে মুদির দোকান হইতে রাজার প্রাসাদ পর্য্যন্ত কীৰ্ত্তিবাসের কীৰ্ত্তিদ্বারাই কৃত্তিবাস কত শতান্ধী ধরিয়া প্রত্যহ পূজিত হইয়া আসিতেছেন। এমন প্রত্যক্ষপূজা আর কিসে হইতে পারে ?

		 এই পাতা শেষ সম্পাদিত হয়েছে ২১:৩৫টার সময়, ১৮ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

